
Shu Tambuhumba Panda

Diui dia Unyashungu diata ati: "Shu tshe takanganela uku ekoko,
takatshu untu l'untu lu mbuka kandi. Ku Latuyalaka akawahela
kolo yasu shu tshe." (Isaya 53:6)

"Shu tshe tambuyala uku akanga a mindu, la ololo asu ambuyala
uku dihondo dia mindu, shu tshe tambolengela uku dikatshi, la
kolo yasu yambutemba uku lopepe." (Isaya 64:6)

"Uku akafundama ati: Nduku untu leli ololo, kuyanga otoi. Nduku
untu lamana akambu fundu, nduku untu latuyangaka Unyashungu.
Vo tshe wambunganela, vo tshe wambutsho lu kolo. Nduku untu

l'atei awo latutshaka ololo, nduku otoi." (Romo 3:10-12)
"Ne dia antu tshe wakatshi kolo, hawukumi lu yediko ya lutumbu
la Unyashungu." (Romo 3:23)
"Waho akona wayuyala le untu lakundja kete tshe, naka ndi
ambushisha lumu landi lu dikambu diako?" (Mako 8:36-37)
Mbuka Ka Panda

"Unyashungu akatenya ngandji kandi ne dia Kristu akatuvwela
lam'akisu antu wa kolo." (Romo 5:8)

"Kahumbami ntsha dia dimi nshimbamela? ... Etawo

Khumadiondjo Jesu, ku we ayushimbamela."
(Etsha wa Atumami 16:30-31)

"Panda kema le untu ukina. Nduku lukumbu lukina la tshina

di'ulungu lamboyama le antu, leya ntushimbela."
(Etsha wa Atumami 4:12)

Khumadiondjo Jesu akati ati: "Dimi leli mbuka la mete 1a lumu.
Nduku untu laya le Papa, tshikima uma le mi." (Joani 14:6)

"Mete, mete, kanyutelami nti: One lambetawo, eko la lumu la
pundju." (Joani 6:47)

"Naka shu tambushula kolo yasu, ndi eko la kolamelu la ololo wa
ntudimanyia kolo yasu, la ntedia uma lu kolo tshe." (1 Joani 1:9)



Kakiane Eko Lushi La Panda

"Nyuyangi Latuyalaka lam'eyandi ntanema. Nyolombaki
lam'ekindi lasuki. Untu a kolo aseke mbuka kandi, la one
latusanguyaka kolo akimo tukanyi tandi. Akaluli le Latuyalaka, ku
ndi ayuwuka ketshi, ee, le Unyashungu asu, ne dia ndi ayetawo
mbudimanyia tshe." (Isaya 55:6-7)

"Unyashungu akendjula tena di'akanga a dinginya. Keli kakiane,
ndi ambutela antu tshe lu ahuli tshe ati: Nyukadimuli etema. Ne
dia ndi akasonola lushi la numbuya wa la kete, uku elumbwelu
k'ololo I'anya w'untu lakandasonola. Ndi akenya antu tshe

dikambu ne, ne dia ndi akawulula uma lu nyoi."
(Etsha wa Atumami 17:30-31)

"Elo, naka nyayuka diui diandi, tanyukikitshaki etema anyu."
(Heberu 4:7)

"Ulungi, kakiane eko etena k'ololo; enda, kakiane eko lushi la
panda." (2 Koreto 6:2)

Lam'onyolasu Panda, Ukundi Ayutuhanda?
"Ne dia naka diui diakati andjelo diakashikikala, ndu kolo tshe la
uhedia wakalungula difutu diedimi la etsha ako, ukundi

ayutuhanda, naka tambukale panda kene ka wuki?"
(Heberu 2:2-3)

Khumadiondjo Jesu akati ati: "Nyendi, nyewo okomiya wa diango
tshe; ne dia lumu la untu haluyala ne dia efula ka diango dieli la
ndi. Ku ndi akawauki wela ati: Kete ya kanga ongony1 omotshi
yakangonya diango efula. Ku ndi akakani yimba 1'utema andi ati:
Kayumutsha na, ne dia dimi kema la lama mumba diango diami
dia dinela? Ku ndi akati ati: Dimi layutsha okone: layuhandjula
apenge ami, layuhika akina wuleki waki. Ku dimi layumba diango
diami dia dinela la diango diami tshe loko. Ku layutela utema ami
nti: Utema, we la diango efula diumbami dia deko efula. Ukaki



ololo, olekaki, onokaki, ongenangenaki. Keli Unyashungu
akawutela ati: Enginya li! Wayolomba utema aye 1'utshu w'elo
one. Ku diango diakayalongosola diayuyala diaki na? Osoku

mbeli untu layaumbela diango, laha la ukund;ji le Unyashungu."
(Luka 12:15-21)

Ongenongeno Wa Panda

"Kakiane nduku dianyelu dieko le wane well le Kristu Jesu."
(Romo 8:1)

Khumadiondjo Jesu akati ati: "Tshe wakambisha Papa, wayuya le
mi. Dimi1 halatshanya one laya le mi." (Joani 6:37)

"Ekoko ami watukaka diui diami. Dimi mbaeyaka, vo
watundjelaka. Dimi mbashaka lumu la pundju. Vo hawuvu pundju.
Nduku untu ayuwahotola uma lu lunya lami. Papa lakambishawo,
kuleki tshe. Nduku untu leli la wulu wa mbahotola uma lu lunya la
Papa. Dimi la Papa teko oto1." (Joani 10:27-29)

"Nyongengene ne dia kumbu yanyu yambufundama ['ulungu."
(Luka 10:20)

Khumadiondjo Jesu akati ati: "Yanyi ya wa la kete mbemi. One
landjela, hakendakenda 1'udjima, keli ndi ayuyala la yanyi ya
lumu." (Joani 8:12)

"Dimi lambunyutshikela ki. Ki kami kamumunyusha. Aha uku
watushaka wa la kete mbamumunyushato. Etema anyu
tawudidimaki, tawukaki woma." (Joani 14:27)

